Créase en Galicia o Centro de Competencias de Comercio Electronico
- Actualizado (16.09.2005)

O Proxecto e-MINDER arranca co apoio da Unién Europea para a creacion do Centro de Competencias de Comercio
Electrénico, que centrara os seus esforzos en axudarlles &s PEMES na adopcion de procesos de negocio electrénico coa
fin de achegarlles vantaxes competitivas nuns mercados que se tornan vertixinosamente mais esixentes a medida que
se internacionalizan. O Cesga lidera a posta en funcionamento deste centro, que conta ademais co apoio do Foro SI-
Galicia.

A Secretaria Xeral de 1+D pon en marcha o Centro de Competencias de Comercio Electrénico coa cofinanciacion da UE

Santiago, 25 de setembro de 2001.- Galicia esté a ser a anfitriona da primeira reunién de traballo dos participantes do
Proxecto e-MINDER, a Rede Europea Rexional de Centros de Competencia para a promocion do comercio electronico,
gue se reunen durante as xornadas de onte e hoxe no edificio do Cesga, en Santiago. Tratase dunha iniciativa na que
toman parte a rexién polaca da Pomerania, Chipre e Galicia, a través do Centro de Supercomputacion, da Universidade

da Corufia e da Universidade de Santiago. O proxecto ten unha conexion moi estreita co Foro para a Extension da
Sociedade da Informacion e o Comercio Electronico, mais cofiecido como Foro Sl-Galicia, que foi constituido e posto en
marcha hai uns meses co obxectivo de propiciar as condiciébns necesarias para a entrada de cheo de Galicia na

Sociedade da Informacién a través da colaboracion entre a Xunta, as universidades, a CEG, as Camaras de Comercio, a
Zona Franca, entidades financieiras, operadoras de comunicacions e a Asociacion de Enxefieiros de Telecomunicacions de
Galicia.

E por este motivo que o Secretario Xeral de Investigacion e Desenvolvemento, Miguel Angel Rios, presentou na sesion desta
mafidn os obxectivos e as comisions de traballo do Foro Sl-Galicia, do que tamén é presidente, 6s participantes do e-
MINDER chegados de Polonia e Chipre, co fin de sentar as bases da retroalimentacion entre as ddas iniciativas. O

proxecto europeo, que tera unha duracién de dous anos, conta cunha financiacion total de 723 milléns de pesetas, dos que
278 supofien o custo da actividade realizada en Galicia. Os participantes contan co apoio da Union Europea, que

contempla esta accidén coma un proxecto complementario do &lsquo;Plan de Accién eEurope 2002&rsquo;.

Centros de Competencias

O contexto que guia as iniciativas contempladas no e-MINDER baséase nun baixo nivel de uso e aplicacion das
Tecnoloxias da Informaciéon e das Comunicacions (TIC), unha elevada presenza de pemes tradicionais e unha localizacién
xeogréafica periférica. Estas caracteristicas son 0s puntos en comun que lles permiten &s partes implicadas no

proxecto adoptar estratexias colectivas para vencer os obstaculos que lles impiden superar as diferenzas entre as

rexions mais e menos desenvolvidas, en particular no uso das TIC. Estas trabas estan relacionadas, en primeiro lugar,
coas dificultades crecentes das pemes para asumir criterios de competitividade e internacionalizacion que lles posibilite
competir no mercado e, en segundo, coa falta de confianza que existe de cara as novas tecnoloxias.

En relacién aos obstaculos detectados, o e-MINDER contempla unha serie de obxectivos globais e especificos que
definen as estratexias dos participantes no proxecto. Os obxectivos globais céntranse en apoiar a introducion das pemes
nos procesos de negocio electronico mediante o establecemento de centros de competencias para o fomento do uso das
TIC e o desenvolvemento do comercio electrénico; favorecer e asesorar as institucions publicas e privadas a nivel
rexional no establecemento de politicas de comercio electronico; formar & xuventude, ao persoal das pemes e a
sociedade en xeral sobre as novas actividades; e diseminar dentro e féra da Union Europea as actividades dos centros de
competencia e promover a sincronizacién con outros centros xa existentes.

Estes obxectivos relaciénanse con estratexias especificas dirixidas a mellorar as politicas rexionais para motivar as
empresas a innovar, en particular implementando as experiencias que xa demostraron resultados altamente positivos
noutras rexidns europeas; motivar aos emprendedores para crear canais alternativos de mercado; e crear conciencia de
comercio electrénico mediante a formacion e a educacion onde se localizan os futuros empresarios.

A proxeccion internacional do proxecto conleva unha contribucién a estratexia europea que se concreta na mellor
comprension dos niveis de implantacion en materia de TIC a escala comunitaria, na axuda a expansién da economia
mediante o apoio dos centros ao desenvolvemento de actividades de comercio electronico nas pemes e na transferencia
de know-how a través da elaboracion dun manual para a creacion de centros de competencia europeos.

O primeiro resultado que se agarda da posta en marcha do proxecto € mellorar o equilibrio, no uso e na aplicacién das
TIC, entre as zonas mais desenvolvidas e as que, por razéns econdmicas e xeograficas, ainda non estan no mesmo
nivel de desenvolvemento. En relacion a isto, tamén se busca detectar as necesidades reais dende a perspectiva

tecnoléxica, social e econdémica para a activacion de iniciativas de comercio electrénico, coa pretension de fomentar a
innovacion na empresa a través de estratexias de B2B ("business to business", en relacién as transaccions entre empresa
e empresa) e B2C ("business to consumer", en referencia as relaciéns comerciais entre a empresa e o consumidor).

O Cesga coordina en Galicia

A coordinacion do e-MINDER a nivel europeo esta a cargo da multinacional SchlumbergerSema. Pola parte galega, os
participantes son o Cesga e as Universidades de Santiago e da Corufia. O Cesga é responsable da coordinacién en
Galicia e, a maiores, leva a cabo labores de sensibilizacion e difusién e tarefas de asesoramento e soporte. A Universidade
de Santiago esta encargada da analise da evolucién da implantacion das TIC en Galicia e a Universidade da Coruia
ocupase, por unha parte, do desenvolvemento e realizacién dun plan de formacién sobre comercio electrénico para pemes
e, por outra, da analise das necesidades de formacion de cara 6 mercado laboral a medio prazo.

A rexion polaca da Pomerania esta representada no proxecto pola Presidencia do Goberno rexional e pola empresa
Computer Centre-Regional Data Bank. Por Chipre asisten a empresa multimedia Virtual IT, a operadora telefonica estatal
e a Universidade publica.

